
	Tiotal na h-obrach 
	Manaidsear  Obair Òigridh

	Cunntachail gu 
	Stiùiriche Leasachaidh Comunn na Gàidhlig

	Tuarastal 
	£37,000 sa bhliadhna.

	Stèidhichte  
	Na h-Eileanan an Iar

	Amasan na Dreuchd 

	Tha CnaG air a bhith gu mòr an sàs ann a bhith a’ leasachadh na Gàidhlig o chaidh a stèidheachadh an 1984.  Anns an làithean sa, tha fòcas làidir aca air obair am measg an òigridh – a’ cur gu mòr ri foghlaim tro mheadhan na Gàidhlig an diofar raointean, agus ag obair aig ìre coimhearsnachd.  Ri linn an obair sam bheil iad an sàs, tha an luchd-obrach sgaipte, ag obair an sgoiltean agus coimhearsnachdan air feadh Alba, cho math ri bhith a’ libhrigeadh pròiseactan nàiseanta mar Cuach na Cloinne, Duaisean Òigridh Adhartaich, campaichean Sradagan agus campaichean eile.

Gus leigeil dhan sgioba leasachaidh obrachadh gu h-èifeachdach agus an ùine is fhaide a chosg ag obair leis an òigridh, agus gus a bhith cìnnteach gum bheil an obair òigridh a’ leantainn gu cunbhalach agus aig an ìre às àirde anns gach sgìre tha feum air stiùireadh èifeachdach, ùr-ghnàthach agus sùbailte. ‘Se stiùireadh agus taic dha na h-oifigearan òigridh ionadail (“na h-oifigearan Iomairt”) aonan de na prìomh amasan mu choinneamh na dreuchdan ùr seo. 
Tha CnaG cuideachd an sàs,  ann a bhith a’ cruthachadh “ro-ìnnleachd òigridh na Gàidhlig”. Bìdh againn ri obair ann an compàirteachas ri iomadh buidheann mar phàirt den phròiseas seo, agus tha e na phrìomh amas eile dhan dreuchd seo a bhith gu mòr an sàs anns an obair chudromach a tha seo.

‘S e cothrom air leth  inntinneach agus dùbhlanach a tha seo do neach dealasach is èasgaidh gus taic a chumail ris an sgioba leasachaidh agus ri structar ChnaG, ach cuideachd leis an ro-ìnnleachd òigridh ùr, a bhith an sàs ann an leasachadh a tha air leth cudromach dhan an iomairt chànain air fad. Tha sinn a’ lorg neach le misneachd làidir phearsanta, agus aig am bheil lèirsinn adhartach airson obair leasachaidh na Gàidhlig. 
Priomh amasan na dreuchd:
· Taic làidir a chumail ris an Stùiriche Leasachaidh

· Taic a chumail ris a’ Cheannard nuair a bhiodh sin iomchaidh

· A’ toirt taic is stiùireadh do sgioba iomairtean gus an urrainn dhaibh obrachadh gu h-èifeachdach ann a bhith a’ coileanadh nan dleastanasan aca.
· A bhith ag obair a dh’ìonnsaigh obair òigridh Ghàidhlig a bhith aig an ìre às àirde – a thaobh na tha CnaG a’ lìbhrigeadh gu dìreach, agus tro bhith an sàs ann an obair deasachaidh ‘ro-ìnnleachd òigridh na Gàidhlig’.


	Prìomh Dhleastanasan is Uallaichean na Dreuchd 

	Thathar an dùil gun coilean an neach san dreuchd seo obair no dleastanasan sam bith a tha air am meas gu reusanta a bhith nam pàirt de dh’adhbhar na dreuchd. Tha geàrr-chunntas ann gu h-ìosal de na dleastanasan a tha sibh buailteach a bhith a’ coileanadh san dreuchd seo:

Dleastanasan a thaobh stiùireadh is a’ cuideachadh oifigearan iomairt

· Comhairle & stùireadh a thoirt do dh’oifigearan iomairt mu gach nì a tha an luib a bhith a’ lìbhrigeadh obair òigridh aig ìre ionadail. Bhiodh seo a’ cunntas taic is stiùir le gach oifigear ìomairt a bhith: 

· ag amas air prògram òigridh adhartach is soirbheachail; 

· a’ planadh is a’ lìbhrigeadh prògram ionadail aig ìre àrd;

· a’ clàradh amasan a’ phrògram agus a’ clàradh gnìomh;

· a’ cumail sùil air buidsead agus a bhith a’ beachdachadh air maoin ùr/tagraidhean maoineachaidh;

· a’ co-òrdanachadh fiosrachadh mu choinneamh aithisgean Bhòrd na Gàidhlig

· a’ measadh an obair ionadail (faic fodha a thaobh ‘sgeama measaidh’)

· a’ meòrachadh air feumalachdan is cothroman fèin-leasachaidh is treànadh.

· A bhith cìnnteach (tro bhith an sàs ann am prògram thargaidean agus luachadh) gum bheil an obair leasachaidh ionadail a’ leantainn aig ìre cothromach is cunbhalach anns gach sgìre.

· A bhith ag obair gu dlùth ris an Stiùiriche Leasachaidh air na gnìomhan is na dleastanasan a tha seo.

Dleastanasan a thaobh obair ìnnleachdail (ro-ìnnleachd nàiseanta na Gàidhlig):

· Ag obair còmhla ris a’ Cheannaird, an Stùiriche Leasachaidh, agus buidhnean Ghàidhlig eile gus ‘Ro-ìnnleachd Òigridh na Gàidhlig’ a dheasachadh ron Ghiblein 2026. Bhiodh seo a’ cunntas:

· a’ bhith an sàs ann an obair lèirsinneach a thaobh dè bhiodh a dhìth bhon an Ro-Ìnnleachd;

· a’ bhith a’ conaltradh le luchd-ùidh eile ann an saoghal leasachaidh na Gàidhlig, agus luchd-foghlam; agus comhla ri buidhnean òigridh eile gu nàiseanta;

· a’ bhith a’ co-òrdanachadh pròiseas is cothroman conaltraidh fhad’s a thèid cùisean air adhart – leithid seminearan, ceisteachain air-loidhne, msaa;

· a’ bhith ag amas air cothroman conaltraidh leis an òigridh;

· gniomhan iomchaidh eile mar phàirt den obair-deasachaidh ro-ìnnleachdail seo.

Comasan, Eòlas is Teisteanasan
Tha e riatanach gum bi na leanas fìor mu thagraichean airson na dreuchd seo:

· Teisteanas no eòlas freagarrach a bhith ag obair le buidhnean leasachaidh/òigridh
· Eòlas air obair òigridh agus Gàidhlig san fharsaingeachd. 

· Fileanta ann an Gàidhlig.

· Sgilean breithneachaidh agus rianachd.

· Deagh sgilean eagrachaidh, planaidh agus math air pròiseactan a stiùireadh.

· Comasach air obair a dhèanamh fo ur stiùir fhèin.

· Eòlas a bhith ag obair aig ìre coimhearsnachd. 

· Eòlas air poileasaidhean is stiùireadh nàiseanta a thaobh obair òigridh
Bhiodh e na bhuannachd nam biodh na leanas fìor mu thagraichean airson na dreuchd:

· Eòlas agaibh air a bhith nur manaidsear os cionn dhaoine.
· Eòlas air obair le buidseatan
· 

	Fiosrachadh a bharrachd:

